KiKAN JESU MO AGBELEBU
Matteu 27:27-56
EKOQ 64 -FUN AWON ODO
AKOSORI: “Qlorun fi ife On papa si wa han ni eyi pe, nigbati awa je elese, Kristi kit fun wa” (Romu
5:8).
Ero Lona Kalfari

A da Jesu lebi ika ori agbelebu, ikua ti o loro julg ti o si ti eniyan loju julo lati owo awon ota Ré. Oun ko se
ohunkohun ti o ye si iku: sugbon nitori awon Ju n se ilara si I, won lo ona bayii lati mu Un kuro laaarin won.

Ayé Ko i ti tun ri ero miiran bi eleyi ti 0 n wé jade lati inu ilu naa lo si Oke Kalfari. Qmo Qlorun, Eni ti awon
eniyan kegan jade lo, “O ru agbelebu fun ara ré”. Qpo eniyan ni o tele E, awon eni ti o korira R¢, won fi se ¢leya,
won si lu U. Awon kan wa ti n sokun tele E paapaa awon obinrin. Won sokun nitori iwa itiju ti wéon hu si Oluwa
wa. Nigba ti Jesu si ri won o so fun won pe ki won ma se sokun fun Oun, sugbon ki won ro ti iponju nla ti o n bo
wa sori awon eniyan Israeli nitori iwa buburu won yii.

Aare ti mu Jesu nitori gbogbo iya ti o ti je, O si subu labe iwuwo agbelebu. Bi o0 ba se pe iwo wa nibe iwo ko
ha ni fe lati ba A gbe agbelebu naa? Ko si ¢ni ti o jade lati se iranlowo fun Un, nitori naa Simoni, ara ilu ibomiran,
eni ti o n koja lo, ni a fi agbara mu lati gbe agbelebu naa gun ori oke. A ba le ba A ru agbelebu Ré¢ tayotayo! Nigba
ti opo eniyan naa de ori oke naa, a té¢ Jesu sori agbelebu naa a si gha iso mé owo ati es¢ R¢. Nigba naa ni a gbe
agbelebu naa soke ki gbogbo eniyan ba le ri Kristi ninu irgsile R¢. Awon olé meji ni a kan m¢ agbelebu nigba kan
naa lati mu lwe Mimo se pe: “O si se iboji r¢ pelu awon enia buburu, ati pelu olor¢ ni ika r¢” (Isaiah 53:9).

A Mu lwe Mim¢ Se

O wu ni lori lati ri bi Kristi ti mu gbogbo asotele ti a ti so nipa R¢ se perepere. A oo daruko die. Qmo-¢yin kan
ni o fi han. “Nitdto ore-iyore ara mi, eniti mo gbekele, eniti nje ninu onje mi, o gbe gigise r¢ si mi” (Orin Dafidi
41:9). Ata A fun ogbon ow¢ fadaka, a si da owo naa pada, a si lo o lati ra ile isinku fun awon talaka “Bé&ni nwon
won ogbon owo fadaka fun iye mi. . . .. Mo si mu oghon owo fadaka na, mo si so won si amokoko ni ile Oluwa”
(Sekariah 11:12, 13). A naJesu ni pasan a si bt u: “Mo fi ¢hin mi fun awon aluni, ati éreke mi fun awon ti ntd irun:
emi ko pa oju mi mé kuro ninu itiju ati ituto si” (Isaiah 50:6). Ko da awon olufisun R¢ lohun bee ni Oun ko gbiyanju
lati gbeja ara R¢: “A mu u wa bi odo-agutan fun pipa, ati bi agutan ti o yadi niwaju olurérun re¢, béni ko ya enu ré”
(Isaiah 53:7). A gba iso md owo ati es¢ Re: “Nwon lu mi li owo, nwon si lu mi li ¢s¢” (Orin Dafidi 22:16). Awon
Ju ti i se eniyan R¢ ni 0 kan An mo agbelebu: “Enikan o si wi fun u pe, Qgbé kini wonyi li owo r¢? On o si dahun
pe, Wonyi ni a ti sa mi ni ile awon oré mi” (Sekariah 13:6). A tile ti s¢ tele nipa oti kikan ti a fun Un mu lori
agbelebu “Nwon fi ororo fun mi pelu li ohun jije mi; ati li ongbe mi nwon fun mi li oti kikan ni mimu” (Orin Dafidi
69:21). Opolopo iru asotele bawonyii ni 0 wa bi o ba si je pe awon akowe ati Farisi ti fe gba Jesu gbo won i ba ti
mo pe Oun ni Messia naa, nitori O wi pe, “Enyin nwa inu iwe-mimo. . . wonyi si li awon ti njeri mi” (Johannu
5:39).

Gbogbo Nnkan Daru

A kan Jesu mo agbelebu ni agogo mesan-an owuro, nigba ti o si di agogo mejila okunkun bole¢. Lati agogo
mejila titi di agogo meta ¢san okunkun naa po gidigidi. Awon eniyan ti won n koja lo ti won si ri akole ori agbelebu
naa pe, “EYI NI JESU OBA AWON JU”, fi rerin eleya, won si fi oro gun Un lara pe, “O gba awon ¢lomiran la; ara
ré ni ko le gbala.” Jesu ni agbara lati gba ara R¢ la, sugbon Oun ki ba ti le mu eto irapada se bi 0 ba se pe Oun ti
sokale lori agbelebu. Omo Olorun ni Jesu | se, nitori bee ni Oun se duro lori agbelebu lati sanwo irapada wa sodo
Olorun. Oun nikan soso ni O le san an.

Ni agogo meta nigba ebo asale, isele s¢, awon apata nla si f6. Gbogbo eda mi titi bi a ti fi Eleda ré ko si
agbedemeji Orun ati aye, ti O si n jiya iku oro lati owo awon eniyan buburu. Nigba yii awon eniyan wa mo Jesu ju
eniyan kan lasan, sugbon o ti pe ju lati gbe E sokale. Oun ti mi eemi ikeyin. Ni wakati ikgyin ni o je oré ti o po ju
lo.

Baba yi oju Ré¢ kuro nitori Oun ko le wo ¢se araye ti Omo Olorun ru nibe. Jesu kigbe pe, “Olorun mi, Qlorun
mi, &se ti iwo fi ko mi sile?”

Aso lkele Fa Ya

Loju kan naa ti Kristi ku, aso ikele Tempili fa ya lati oke de isale. A so fun ni pe aso ikele yii nipon to insi kan,
ko si le ya rara bi ko se nipa agbara awamaridi ti Qlorun. Aso ikele yii ni a ta si oju ona ti o wo Ibi Mim¢ Julo, yara
ti inu ti o je pe Olori Alufaa nikan ni o le wo, ati eyi leekan soso lodun, ni ¢jo Etutu. Eje odo-agutan ti a fi rubo
fun ese awon eniyan ni lati wa lara re.

Nighba ti aso ikele Tempili fa ya, ona si sile fun olukuluku eniyan lati lo si Ibi Mim¢é Ju lo, lati mu ¢be won to
Olorun taara dipo ki alufaa maa ba won gbadura. Nigba ti Kristi ku O di Olori Alufaa wa, O si n lo siwaju QOlorun
pelu Eje ti R¢ nitori ¢se wa. Nigba ti a ba n gbadura si Baba, a n gbadura ni oruko Jesu, a si n bebe pe ki O fi Eje
R¢ ti Oun ta sile we okan wa. Nipa bayii ni a ti n ni idande, igbala kuro ninu ¢se wa nipa Ej¢ Jesu.

AWON IBEERE

arwdE

Nibo ni a ti kan Jesu mé agbelebu? Pelu awon taa ni?

Taa ni gbé agbelebu naa gun ori oke?

Ki ni o sele laaarin agogo mejila ati agogo meta osan?
Akoko wo ni Jesu ka? Ki ni o si sele ni wakati naa gan an?
Bawo ni a se ni lati gbadura si Baba fun igbala?

